
ئهگهر پێويست نهکات، ئانتيبيوتيک بهکارمههێنه، چونکه بهکتريا 
به سوودهکانی ناو لهشيشت له ناو دهبا. ههروهها ئانتيبيوتيکهکان 
ئازاری لاوهکيی وهکو سکچوون و پهڵهی پێستيان لێ دهکهوێتهوه. 
ههروهها ئانتيبيوتيکهکان وا دهکهن که بهکترياکان له بهرامبهری 

ئانتيبيوتيکهکان زياتر خۆ بگرن، ئهوهش وا دهکا که له کاتی 
چارهسهر کردنی ئهو ههوکردنه سهختانهی به هۆی بهکترياوه 

دروست دهبن ئانتيبيوتيکهکان کاريگهرييان لاواز دهبێ.

ههندێک جار بهکارهێنانی ئانتيبيوتيکهکان پێويسته، بۆ نمونه بۆ 
ئهو کهسانهی که تووشی نهخۆشييهکی ناسراوی سييهکان بووبن.

ئامۆژگاریی پێویست
�  داو و دهرمانی هێورکهرهوهی وهکو پاڕاسێتامۆل و ئيبوپرۆفێن 	

دهکرێ تالێهاتن و ئازارهکانی سينگ سووک بکهن. 

�  له زۆربهی جارهکاندا دهرمانگهلی کۆخه کاريگهرييهکی فره 	
کهمی ههيه به سهر کۆخهوه. 

�  جگهرهکێشان نيشانهکان خراپتر دهکات و مهترسی دووباره 	
تووش بوونهوه به نهخۆشيی زياتر دهکا. 

ئاگاداربه
زۆربهی جار دوو سێ حهوتووی دهوێ تا به تهواوی چاک دهبيهوه. 
ئهگهر بێجگه له کۆخه هيچ ئازارێکی ديکهت نهبێ ئهوا پێويست 

ناکا خۆت نيگهران بکهی، به تايبهتيش کاتێک که له سهرهخۆ 
بارودۆخت باشتر ببێ.

ئهگهر نيشانهگهلی نوێت لێ وه دهرکهوتن يان نيشانهکانت خراپتر 
بوون، ئهگهر لهگهڵ کۆخهتدا خوێن بێ ياخود تووشی ههناسهبڕکێ 

ببی ئهوا پێويسته پهيوهندی به بنکهی تهندروستييهوه بکهی.  ئهگهر 
له دوای چوار پێنج حهوتووکۆخهکه ههر بهردهوام بێ ياخود ئهگهر 
تۆ زۆر جاران، چهند جارێک له ساڵێکدا تووشی کۆخهی درێژخايهن 

بی ئهوا پێويسته بۆ پشکنينی سييهکان پهيوهندی به بنکهی 
تهندروستييهوه بکهی.

ههوکردنی ڕێڕهوی ههوا بریتییه له تووشبوونی ڕێڕهوی 
ههوا به ههڵامهت. لینجهپهردهکانی ناو ڕێڕهوی ههوا که له 
قورگهوه درێژ دهبێتهوه بۆ ناو سییهکان دهئاوسێن و تووشی 
ئهزیهت پێگهیشتن دهبن. بهربڵاوترین نیشانهی بریتییه له 

کۆخه و ئهو کۆخهیه به شێوهیهکی گشتیی بۆ ماوهی سێ 
ههفته بهردهوام دهبێ. دهشکرێت تووشی تا، ئازاری قورگ و 

ئاوی لووت ببی.
ههوکردنی بۆڕيی ههناسه زۆربهی جار به هۆی ڤايرۆسهوه يان 
ههندێک جاريش به هۆی بهکترياوه يه. له زۆربهی جارهکاندا 

نهخۆشييهکه بۆ خۆی له ناو دهچێ. کۆخهکه دهشێت فره بێزارکهر 
بێ بهڵام ئهوه شێوهيهکه که لهش سييهکانی پێ دهپارێزێ.  له 

ڕێگای کۆخهوه ئهو لينجاييه دوور دهخرێتهوه که ئهگهر وا نهبێ 
له ڕيشهکانی سيهکاندا کۆدهبێتهوه و کێشهی لێ دروست دهبێ. 

لينجايی و به کۆخه دهرهاويشتن وهکو ڕێگرێکن، ئهو تهپ وتۆز و 
بهکتريا و ڤايرۆسانه کۆدهکهنهوه که لهگهڵ ههناسه ههڵکێشاندا 

دێنه ناو لهشهوه.  کۆخه بهشێکه له سيستهمی بهرگريی لهش، 
دهکرێ ههر ئهوهش بێ وای کردبێ که کۆخه زياتر له ههموو 

نيشانهکانی تر بمێنێتهوه پێش ئهوهی که به تهواوی چاک ببيهوه. 
کۆخه له بهر ئهوه هێند زۆر دهمێنێتهوه چونکه ئهزيهت پێگهيشتنی 

ناو بۆڕيی ههوا درهنگ چاک دهبێ.

چارهسهر به ئانتیبیوتیکهکان
له کاتی ههوکردنی ڕێڕهوی ههناسهدا پێويستت به چارهسهر به 
ئانتيبيوتيکهکان نيه، ئهگهر سييهکانت هيچ کێشهی  ديکهيان  

نهبێ. ههرچهنده ههوکردنی ڕێڕهوی ههناسه به هۆی بهکترياگهلی 
ئاسايی ياخود  ميکۆپلاسما )جۆرێکی تايبهتی بهکتريا(وهيه، 

بهڵام ئهوه به مانای ئهوه نايه زووتر چاک دهبيهوه.  ئانتيبيوتيک 
کاريگهری ههيه له سهر بهکترياکان )بهڵام له سهر ڤايرۆس نا( 

بهڵام چارهسهر کردن به ئانتيبيوتيک نابێته هۆی زووتر چاک 
بوونهوهی ههوکردنهکهی ڕێڕهوی ههناسهت.


